
KAHORMATAN JANG TIDA DI-INGIN.




	Saorang jang berdjingke tida bisa berdiri tetep.
	Siapa pentang lebar atawa djègangin kadoea kakinja tida bisa berdjalan.
	Dengen tondjolin ka moeka iapoenja diri orang tida bisa djadi mentèrèng.
	Dengen membenerken perbotatan sendiri orang, tida bisa dihargain.
	Dengen memoedji diri sendiri orang tida bisa dapet pahala.
	Siapa agoengin dirinja tida bisa naek tinggi.
	Sikep begitoe terhadep pada Tao ada seperti nadjis dan sabaginja pada toeboeh manoesia.
	Di mana-mana orang merasa djidji pada marika.
	Dari sebab itoe saorang jang telah bersatoe pada Tao tida maoe deket dengen iaorang.


⁂




Ini fatsal ampir sama boenjinja dengen fatsal XXII, dan toedjoeannja ada boeat peringetken, siapa oendjoek sikep dan kalakoean jang berbeda dari Tao poenja watek saderhana, ia pasti aken alamken kasoesahan.


Orang jang berdjingkè, aken bikin dirinja djadi lebih tinggi dari jang sabenernja, pastilah tida bisa berdiri tetep. Begitoe poen orang jang mendjègangin kadoea kakinja soepaja bisa mengindjek lebih djaoe dari tempat dimana ia ber-

